
Нұр-Сұлтан қаласының
Құрмет грамотасымен
наградтау туралы 
ережені бекіту туралы


«Қазақстан Республикасындағы жергiлiктi мемлекеттiк басқару және өзiн-өзi басқару туралы» Қазақстан Республикасы Заңы 6-бабы 
1-тармағының 12-3) тармақшасына, «Қазақстан Республикасы астанасының мәртебесі туралы» Қазақстан Республикасы Заңының 4-бабына сәйкес 
Нұр-Сұлтан қаласының мәслихаты ШЕШТІ:
      	1. Қоса беріліп отырған Нұр-Сұлтан қаласының Құрмет грамотасымен наградтау туралы ереже бекітілсін.
      	2. Осы шешім алғаш ресми жарияланғаннан кейiн күнтiзбелiк он күн өткен соң қолданысқа енгізіледі.


Нұр-Сұлтан қаласы
[bookmark: _GoBack]мәслихатының хатшысы                                                          Е. Каналимов
















Нұр-Сұлтан қаласы мәслихатының
2021 жылғы «___» _________
№ __________ шешімімен 
бекітілген 


Нұр-Сұлтан қаласының
Құрмет грамотасымен наградтау туралы ереже

[bookmark: z2]1. Осы Ереже Нұр-Сұлтан қаласының Құрмет грамотасымен наградтау туралы Қазақстан Республикасының «Қазақстан Республикасындағы жергілікті мемлекеттік басқару және өзін-өзі басқару туралы», «Қазақстан Республикасы астанасының мәртебесі туралы» заңдарына сәйкес әзірленді және 
Нұр-Сұлтан қаласының Құрмет грамотасымен (бұдан әрі – Құрмет грамотасы) наградтау тәртібін регламенттейді.
2. Құрмет грамотасы маңызды моральдық ынталандырудың бірі, азаматтардың жемісті қызметін қоғамдық танудың көрінісі болып табылады.
3. Құрмет грамотасымен:
Нұр-Сұлтан қаласына экономика, әлеуметтік сала, ғылым, мәдениет, білім беру, денсаулық сақтау, әскери салада және қоғамдық, мемлекеттік қызметте елеулі еңбек сіңірген, халықтар арасындағы достық пен ынтымақтастықты және мәдени байланыстарды нығайту жөніндегі жемісті жұмысты жүзеге асырған, қайырымдылық қызметпен айналысқан, белсенді қоғамдық-саяси қызметпен айналысқан және қалаға өзге де еңбегін сіңірген азаматтар;
Нұр-Сұлтан қаласына еңбек сіңірген шетелдік азаматтар наградталады.
4. Марапаттау туралы өтінімді Нұр-Сұлтан қаласы әкімдігінің жанындағы Қазақстан Республикасының мемлекеттік наградалары және «Нұр-Сұлтан қаласының құрметті азаматы» атағын беру жөніндегі комиссия (бұдан әрі – Комиссия) қарайды.
5. Өтінім осы ереженің 3-тармағында көрсетілген тұлғалардың сіңірген еңбегі (жетістіктері) туралы мәліметтерді қамтуы тиіс және Комиссияның қарауына:
1) тегі, аты, әкесінің аты, туған күні, айы, жылы;
2) білімі туралы мәліметтер;
3) ұйымның жарғылық немесе құрылтай құжаттарына сәйкес толық атауы және өтінім берілген күнгі атқаратын лауазымының толық атауы көрсетіле отырып, жұмыс орны туралы мәліметтер;
4) еңбек қызметінің мәліметтері;
5) наградалары мен құрметті атақтары туралы мәліметтер ұсынылады.
Өтінімге Құрмет грамотасы мәтінінің қазақ және орыс тілдеріндегі жобасы қоса беріледі.
6. Комиссия шешімі көпшілік дауыспен қабылданады.
7. Дауыстар тең болған жағдайда Комиссия төрағасының пікірі шешуші болып табылады.
8. Комиссияның шешімі ұсынымдық сипатқа ие және хаттамамен ресімделеді, оған оның барлық мүшелері қол қояды. 
9. Комиссия төмендегі шешімдердің біреуін қабылдай алады: өтінімді қанағаттандырады және Нұр-Сұлтан қаласының әкіміне (бұдан әрі – әкім) Құрмет грамотасын тапсыруға ұсыныс жасайды; өтінімнен бас тартады; өтінімді материалдарды қайта ресімдеу үшін қайтарып бере алады.
10. Құрмет грамотасын әкім береді.
11. Құрмет грамотасы:
1) қазақ, орыс тілдерінде жасалады және бекітілген бланкіде басып шығарылады;
2) әкім қол қояды;
3) әкім не оның уәкілеттігі бойынша өзге де лауазымды адамдар салтанатты жағдайда береді.
12. Құрмет грамотасымен наградтау мәселелері бойынша құжаттама жүргізуді және есепке алуды «Нұр-Сұлтан қаласы әкімінің аппараты» мемлекеттік мекемесі жүзеге асырады.
______________________

